
	Ձեր 17.11.2021թ. N 01/16471-2021 գրությամբ ներկայացված «Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծով առաջարկվում է Լարսի անցակետի փակ կամ ծանրաբեռնված լինելու հետևանքով առաջացող խնդիրների նվազեցման նպատակով փոխհատուցել ցամաքային ուղուն այլընտրանքային` լաստանավով տեղափոխման ծախսերը: Միջոցառումը նախատեսվում է իրականացնել «Հարավկովկասյան երկաթուղիներ» ԲԲԸ-ի (այսուհետ՝ Ընկերություն) միջոցով լաստանավ վարձակալելով՝ ապահովելով ամսական առնվազն ութ չվերթ Փոթի - Կովկաս նավահանգիստ - Փոթի ուղղությամբ ս.թ. դեկտեմբերի 1-ից 2022թ. ապրիլի 1-ը ընկած ժամանակահատվածի համար:
1. Նախագծի անհրաժեշտությունը հիմնավորվում է այն փաստով, որ ՌԴ-ից ՀՀ միակ գործող ցամաքային ուղուն որպես այլընտրանք դիտարկվող լաստանավերի օգտագործումը թանկ է բեռնափոխադրողների համար և ծախսերի փոխհատուցումը Կառավարության կողմից կարող է էականորեն նվազեցնել առկա խոչընդոտները՝ նպաստելով բեռնափոխադրումների արդյունավետության և հայկական արտադրանքի արտաքին շուկաներում մրցունակության բարձրացմանը։ Գնահատվում է, որ «Եթե մեկ մեքենայի միջինացված հաշվով բեռը գնահատենք 25 հազ. ԱՄՆ դոլար և այն, որ միջինում օրական 10-15 հայկական բեռներով մեքենաներ են անցնում Լարսով, ապա կարող ենք նշել որ օրական 250 հազ. ԱՄՆ դոլարի արտահանում չի իրականացվում»: Սակայն, կարծում ենք, որ նշված մոտեցումները բավարար չափով չեն հիմնավորում Նախագծի անհրաժեշտությունը, քանի որ ի վերջո արտահանվում է արտաքին պահանջարկին բավարարող առաջարկի չափով՝ որոշակի ուշացումներով և ազդեցությունը պետք է դիտարկել ճանապարհին ծախսած ժամանակի  տեսանկյունից և գնահատել ազդեցությունը արտահանման և տնտեսական աճի, ինչպես նաև գնային մրցունակության վրա: Միաժամանակ, հաշվի չեն առնվել ՀՀ բեռնափոխադրողների կողմից կատարվող ծախսերը՝ կապված ճանապարհների հեռավորության (Վերին Լարսի և Փոթիի), լոգիստիկ ծախսերի, Քվեշեթի-Կոբի երթուղով նոր ճանապարհի կառուցման նախագիծը և այլ հանգամանքներ։ Մասնավորապես՝
·  Եթե բեռներով մեքենաները ճանապարհը փակ լինելու հետևանքով չեն անցնում Լարսով, ապա դա չի նշանակում, որ այդ չափով արտահանում չի իրականացվում, քանի որ բեռնատարների զգալի մասը բեռները կարող են տեղափոխել այլ օրերին: Հետևաբար, անհրաժեշտ է գնահատել, թե արտահանվող բեռների որ մասի դեպքում է, որ հնարավոր չի լինի ժամանակային տեղաշարժեր իրականացնել (օրինակ շուտ փչացող ապրանքների դեպքում, չնայած եթե հաշվի առնենք, որ ճանապարները փակվում են ձմռանը, իսկ այդ ամիսներին արտահանվում է վերամշակված գյուղատնտեսական ապրանք, ապա փչացող ապրանքների դերը կլինի շատ փոքր), ինչը թույլ կտա առավել հստակ պատկերացում կազմել առկա խնդրի և Նախագծի ընդունման պարագայում սպասվող ազդեցությունների վերաբերյալ:
·  Նախագծում բերված են մի քանի ցուցանիշներ, որոնք մեր կարծիքով հավաստի չեն և դրանց հիման վրա կատարված հաշվարկները հիմնավորված չեն, օրինակ՝ եթե ՀՀ-ից դեպի ԵԱՏՄ անդամ երկրներ արտահանվող ապրաքների ծավալը հարաբերենք մեկ բեռնատարով 25 հազար դոլար արժողությամբ տեղափոխվող բեռի (ինչպես նշվում է Նախագծի հիմնավորման մեջ) հետ, ապա ստացվում է, որ միջինում Լարսով անցնում են օրական ավելի շատ մեքենաներ, քան Նախագծում նշված է: Ուստի անհրաժեշտ է նշել տվյալների աղբյուրները, ինչպես նաև հստակեցնել հաշվարկները։
2. Նախագծին կից առկա չեն միջոցառման տնտեսական հիմնավորվածության հաշվարկները, ինչը թույլ կտար գնահատել ամսական առնվազն ութ չվերթ իրականացնելու անհրաժեշտությունը, ինչպես նաև կցված չեն նախորդ տարիների նշված ժամանակահատվածի պատմական շարքերը, որոնց օգնությամբ փորձ կկատարվեր գնահատել Նախագծով սահմանված ժամանակահատվածում Լարսի անցակետի փակ կամ դժվարանցանելի լինելու ժամանակահատվածը, բեռնափոխադրումների ծավալը և այդ ընթացքում տնտեսվարողների կրած վնասների չափը, բացի այդ ներկայացված չէ անցակետի թողունակության պայմաններում լաստանավով փոխադրումներ իրականացնելու գործող պահանջարկը: 











3. Լրացուցիչ հիմնավորման կարիք ունի Նախագծով առաջարկվող մոտեցումը, ըստ որի բեռների տեղափոխման ծառայությունը շահառուներին տրամադրվում է անվճար՝ լրացուցիչ ծախս համարելով լաստանավի տեղափոխման համար կատարված ողջ ծախսը, այլ ոչ թե Լարսի անցակետով փոխադրման դեպքում կատարման ենթակա ծախսերը գերազանցող մասը: Ըստ այդմ անհրաժեշտ է գնահատել Լարսի անցակետով բեռների փոխադրման ծախսերը, որից ելնելով հնարավոր է մշակել լաստանավով փոխադրման ծախսերի փոխհատուցման ողջամիտ մոտեցում:

4. Նախագծին կից չի հստակեցվել, թե առաջարկվող ժամանակահատվածում Լարսի անցակետով իրականացվող բեռնափոխադրումների որ մասն է նախատեսվում իրականացնել լաստանավի միջոցով՝ ըստ այդմ գնահատելով Ծրագրի ծախսածածկման մակարդակը:
5. Նախագծի ընդունումը կարող է լինել նպատակահարմար միայն այն պարագայում, եթե կառավարության՝ լաստանավով արտահանման դեպքում առաջացած լրացուցիչ ծախսերի փոխհատուցումը հանգեցնի լրացուցիչ արտահանման և, հետևաբար լրացուցիչ տնտեսական աճին, որի արդյունքում ձևավորվող պետական բյուջեի եկամուտները կգերազանցեն ակնկալվող փոխհատուցման ծախսերին: Հակառակ պարագայում, լաստանավի օգտագործման հետևանքով առաջացող ծախսերի փոխհատուցումը կառավարության կողմից կարող է էականորեն մեծացնել պետական բյուջեի ընթացիկ ծախսերը՝ առանց հավելյալ հարկային եկամուտների ձևավորման: Այս դեպքում, փոխհատուցման խնդիրը պետք է դիտարկել հարկաբյուջետային ընդհանուր կանոնների համատեքստում: Այստեղ, մասնավորապես պետք է փաստել, որ ՀՀ կառավարության պարտք/ՀՆԱ հարաբերակցությունը 2020 թվականին գերազանցել է «Պետական պարտքի մասին» ՀՀ օրենքով նախատեսված 60% սահմանային շեմը՝ կազմելով 63.5%՝ պայմանավորված 2020 թվականի տնտեսական անկմամբ և իրականացվող հակաճգնաժամային քաղաքականությամբ: Համաձայն ՀՀ հարկաբյուջետային կանոնների՝ այդ շեմի գերազանցման պարագայում գործում են բյուջեի ընթացիկ ծախսերը սահմանափակող կանոնները (ընթացիկ առաջնային ծախսերի աճը սահմանափակված է նախորդ յոթ տարիների անվանական ՀՆԱ-ի միջին աճով (նվազեցրած 0.5 տոկոսային կետով), իսկ ընդհանուր ընթացիկ ծախսերը՝ հարկային եկամուտների մեծությամբ), ինչը նշանակում է, որ ընթացիկ ծախսերի ավելացման ուղղությամբ «հարկաբյուջետային տարածքը» խիստ սահմանափակ է: 
Ելնելով վերը նշվածից առաջարկում ենք ներկայացնել Նախագծի ընդունման պարագայում ՀՀ արտահանման, ՀՆԱ-ի, ինչպես նաև ՀՀ պետական բյուջեի վրա ազդեցության գնահատականները: Եթե նախագծի ընդունումը չի հանգեցնելու պետական բյուջեի եկամուտների համարժեք չափով աճին, ապա առաջարկում ենք Նախագծի բյուջետավորման հարցը քննարկել բացառապես ոլորտային առաջնահերթությունների վերանայման և ՀՀ պետական բյուջեի և մասնավորապես՝ տվյալ նախաձեռնությունը ներկայացրած գերատեսչության ծախսերի կազմում վերաբաշխում իրականացնելու միջոցով։ 
6. Հաշվի առնելով, որ Նախագծի ընդունման հիմքում դրված է ՀՀ կառավարության գործունեության հնգամյա ծրագիրը և արտահանման ընդլայնմանն ուղղված արդյունաբերության զարգացման քաղաքականությունը, եթե գտնվի որևէ նախագծային լուծում այն նպատակահարմար ենք համարում կիրառել բացառապես ՀՀ-ից արտահանում իրականացնող սուբյեկտների նկատմամբ, այլ ոչ՝ նաև ներմուծողներին։










Միաժամանակ խմբագրական առումով առաջարկում ենք Նախագծի. 
1. Հավելվածի 9-րդ կետի 2-րդ ենթակետում «3-րդ» թիվն փոխարինել «7-րդ» թվով՝ հաշվի առնելով, որ փոխհատուցման ժամանակահատվածը սահմանվում է հավելվածի 7-րդ կետով. 
Նույն ենթակետում «և հակառակ ուղղություններով» բառերը փոխարինել «և/կամ հակառակ ուղղություններով» բառերով, ինչի արդյունքում շահառու հանդիսանալու համար բավարար չափանիշ կլինի նաև միայն մեկ ուղղությամբ ապրանքների տեղափոխումը՝ համաձայն Նախագծով ամրագրված նպատակի տրամաբանության: 
2. Հավելվածի 10-րդ կետով սահմանվում է մեկ չվերթի փոխհատուցման չափի առավելագույն՝ 50 մլն դրամ սահմանաչափ: Այս կապակցությամբ նշենք, որ Նախագծի հիմնավորմամբ բերված հաշվարկների համաձայն՝ լաստանավով տեղափոխման արժեքը կազմում է 100-120 հազ. ԱՄՆ դոլար, ինչի առավելագույն արժեքը համարժեք է շուրջ 57 մլն  դրամի: Միաժամանակ, Նախագծի հիմնավորմամբ նշվում է նաև, որ ««Ռուսական երկաթուղիներ» ԲԲԸ-ի հետ պայմանավորվածություն է ձեռք բերվել 20-50% զեղչերի կիրառման հնարավորության վերաբերյալ», ինչը սակայն ներկա պահին հիմք չի կարող հանդիսանալ փոխհատուցման չափերը որոշելու համար: 
Այս կապակցությամբ առաջարկում ենք նշված պայմանավորվածությունները իրավական ամրագրում ստանալու դեպքում համապատասխանաբար վերանայել նաև Նախագծով առաջարկվող սահմանաչափը: Հակառակ պարագայում անհրաժեշտ է սահմանել լրացուցիչ դրույթներ առ այն, թե փոխադրման արժեքը 50 մլն ՀՀ դրամը գերազանցելու դեպքում ինչպես է վերաբաշխվելու վարձակալության ծախսի մնացորդը վճարելու պարտավորությունը: 
3. Նախագծի 3-րդ կետով սահմանված է, որ ՀՀ էկոնոմիկայի նախարարը Նախագծի ընդունումից հետո մեկամսյա ժամկետում ներկայացնում է առաջարկություններ «Հայաստանի Հանրապետության 2021 թվականի պետական բյուջեի մասին» օրենքում վերաբաշխում ու լրացում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման մեջ համապատասխան փոփոխություններ ու լրացումներ կատարելու մասին: Միաժամանակ հավելվածի 15-րդ կետում ամրագրված է, որ Ընկերությունը 2021թ. դեկտեմբերի 1-ից մինչև 2022 թվականի ապրիլի 1-ը սահմանված ժամանակահատվածում յուրաքանչյուր ամսվա ավարտից հետո հինգ աշխատանքային օրվա ընթացքում է ՀՀ էկոնոմիկայի նախարարություն ներկայացնում հաշվետվություններ։ 
Ելնելով վերը նշվածից և նկատի ունենալով, որ ՀՀ կառավարության 2020 թվականի դեկտեմբերի 30-ի N 2215-Ն որոշումը վերաբերվում է 2021թ. իրավակարգավորումներին, ապա անհրաժեշտ է հանել նշված կետը:
4. Նախագծի 1-ին կետով հաստատվող լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառման համաձայն նախատեսվում է լաստանավի վարձակալության համար կատարված ծախսերը ՀՀ պետական բյուջեից փոխհատուցել 2021թ. դեկտեմբերի 1-ից մինչև 2022թ. ապրիլի 1-ը ընկած ժամանակահատվածի համար կատարված վարձավճարի մասով, ամսական առնվազն կատարվում է ութ չվերթ՝ Ընկերությանը տրամադրվող փոխհատուցման չափը կազմում է վերոնշյալ մեկ չվերթի համար լաստանավի վարձակալության համար կատարված ծախսի  100% -ը, բայց ոչ ավելի, քան 50 մլն դրամը: 
Վերոգրյալի կապակցությամբ հարկ է նշել, որ ներկայացված ձևակերպումներից պարզ է դառնում, որ ՀՀ պետական բյուջեից նախատեսվում է առնվազն 1.600,0 մլն դրամի (յուրաքանչյուր ամիս 400 մլն դրամ) հատկացում: Մինչդեռ Նախագծից պարզ չէ թե նշված հատկացումը ինչ մեխանիզմով է իրականացվելու: Բացի այդ հարկ է նշել, որ ՀՀ 2021 թվականի պետական բյուջեով և ՀՀ Ազգային Ժողովի քննարկմանը ներկայացված ՀՀ 2022թ. պետական բյուջեով այդ ուղղությամբ գումարներ նախատեսված չեն և Նախագծի ընդունումը լրացուցիչ բեռ կառաջացնի ՀՀ պետական բյուջեի ծախսերի վրա:
5. Անհրաժեշտ է Նախագծի 2-րդ կետի 2-րդ ենթակետից հանել «միջոցառումը ֆինանսավորող լիազոր մարմին է համարվում Հայաստանի Հանրապետության ֆինանսների նախարարությունը» բառերը նկատի ունենալով, որ կարգավորվող խնդիրը դուրս է ՀՀ ֆինանսների նախարարության գործառույթների շրջանակներից:
6. Որպես նախագծի ընդունման հիմք է նշված Հայաստանի Հանրապետության կառավարության 2021 թվականի … …-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N…-Ն որոշման … կետը: Ղեկավարվելով «Նորմատիվ իրավական ակտերի մասին» օրենքի 17-րդ հոդվածի 7-րդ մասով և ՀՀ վարչապետի՝ 02.11.2021թ. թիվ 02/10.3/37766-2021 հանձնարարականով, ինչպես նաև հաշվի առնելով, որ Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատվել է 2021 թվականի օգոստոսի 18-ի թիվ 1363-Է որոշմամբ՝ հայտնում ենք, որ անհրաժեշտ է Նախագծի նախաբանում հստակ նշել վերը նշված իրավական ակտի կոնկրետ կետը կամ ենթակետը, որը լիազորում է ընդունելու Նախագիծը, ինչը բխում է նաև «Նորմատիվ իրավական ակտերի մասին» օրենքի 2-րդ հոդվածից:
	













Չի ընդունվել։

Եթե, մեկ ամսվա ընթացքում մեքենաները կարող են առնվազն 2 անգամ բեռ տեղափոխել դեպի ՌԴ, հետևաբար՝ փակ լինելու պարագայում նրանք  չեն կարող իրականացնել բեռնափոխադրում, ինչը բերում է արտահանման արագության նվազմանը։ Եվ այն պնդումը, որ բեռները կարող են տեղափոխվել այլ օրերին և ապահովել պահանջարկը, առնվազն հնարավոր չէ, քանի որ կոնկրետ շուկայում առևտրային ցանցերը սկսում են ապրանքներ ձեռք բերել ՀՀ ընկերությունների մրցակից այլ երկրների ընկերությունների արտադրանքը, ինչը քայլ առ քայլ բերում է մեր ընկերություններ շուկայից դուրս մղմանը։
Ինչ վերաբերում է շուտ փչացող ապրանքներին, ապա այստեղ վերոնշյալ խնդիրներին ավելանում է նաև ապրանքների շուտ փչացման հանգամանքը։

Նախագծում բերված են ցուցանիշները քննարկվեն են Հայաստանի Արտահանողների Միության (Այսուհետ՝ ՀԱՄ) հետ, ուստի հաշվի առնելով, որ վիճակագրական պաշտոնական տվյալներ առկա չեն՝ տրվել է միջինացված գնահատական։

Չի ընդունվել։
Պահանջարկի առումով քննարկումներ են տեղի ունեցել արտահանողների և բեռնափոխադրողների հետ, և հաշվի առնելով, որ լաստանավով փոխադրման հատվածը իր ամբողջ ծախսի մասով թանկացնում է բեռնափոխադրման ամբողջ արժեքը, դրանով պայմանավորված ընկերությունները չեն կարող օգտվել, իսկ այդ ծախսի փոխադրման դեպքում պահանջարկը կարող է լինել շատ ավելին, քան նախատեսվելու է Նախագծով, իսկ 8 չվերթի կազմակերպումը պայմանավորված է նաև նավահանգիստների թողունակության և լաստանավերի առկայության հանգամանքներով։ 


Ընդունվել է։





Ընդունվել է։


Ընդունվել է։ 




















Չի ընդունվել։
Քանի որ լաստանավի փոխադրման ծախսերը լինում են օպտիմալ, եթե այն ծանրաբեռնված է լինում երկկողմանի, հետևաբար պետք է դիտարկել նաև ներմուծման տրամադրման ներքո, ինչպես նաև անհրաժեշտ է հաշվի առնել նաև այն հանգամանքը, որ ներմուծվում են ոչ միայն վերջնական սպառման ապրանքներ, այլև հումքեր, ուստի ներմուծման դանդաղեցումը իր բացասական մուլտիպլիկատիվ էֆեկտը կարող է ունենալ տնտեսության այլ հատվածների վրա։

Ընդունվել է։








Ընդունվել է։















Ընդունվել է։













Չի ընդունվել։
Քանի որ վարձակալության տրամադրումը իրականացվելու պայմանագրի համաձայն։













Չի ընդունվել։
Հաշվի առնելով, որ որպես միջոցառումը ֆինանսավորող լիազոր մարմին կարող է լինել ՖՆ-ը, կարծում ենք, հարկ է պահպանել կարգավորումը։




Ընդունվել է։




	2. Տարածքային կառավարման և ենթակառուցվածքների նախարարություն
	30.11.2021 թ.

	
	ԳՍ//30730-2021

	 Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը հաստատելու մասին» ՀՀ կառավարության որոշման նախագծի բովանդակային մասի վերաբերյալ առաջարկություններ չունի։
	Միաժամանակ տեղեկացնում ենք, որ անհրաժեշտ է նախագծի`
1) 2-րդ կետի 1-ին ենթակետում «Հարավկովկասյան երկաթուղի» բաց բաժնետիրական ընկերություն» բառերը փոխարինել «Հարավկովկասյան երկաթուղի» փակ բաժնետիրական ընկերություն» բառերով․
2) 7–րդ կետում «ապրիլի 1-ը» բառերը փոխարինել «դեկտեմբերի 1–ը» բառերով․
3) 8–րդ կետում «ութ» բառը փոխարինել «չորս» բառով։
	






Ընդունվել է։




Ընդունվել է։

Ընդունվել է։

	3. Պետական եկամուտների կոմիտե
	24.11.2021 թ.

	
	01/3-3/75318-2021

	ՀՀ պետական եկամուտների կոմիտեն քննարկել է «Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը հաստատելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք հետևյալը։
ՀՀ հարկային օրենսգրքի՝
- 109-րդ հոդվածի 4-րդ մասի 1-ին կետին համապատասխան՝ շահութահարկով հարկման բազայի որոշման նպատակով շահութահարկ վճարողների համար եկամուտ են համարվում նաև առևտրային կազմակերպությունների, անհատ ձեռնարկատերերի և նոտարների անհատույց ստացված ակտիվները,
- 113-րդ հոդվածի 1-ին մասի 2-րդ կետին համապատասխան՝ ռեզիդենտ շահութահարկ վճարողի և մշտական հաստատության միջոցով ՀՀ-ում գործունեություն իրականացնող ոչ ռեզիդենտ շահութահարկ վճարողի հարկման բազան որոշելիս համախառն եկամտից չեն նվազեցվում անհատույց տրամադրած ակտիվները, անհատույց կատարված աշխատանքները կամ անհատույց մատուցված ծառայությունները, ներած պարտավորությունները, բացառությամբ օրենսգրքի 120-րդ հոդվածով և 123-րդ հոդվածի 1-ին մասի 5-րդ կետով սահմանված դեպքերի։
Նախագծով սահմանված դրույթներից հետևում է, որ Ընկերությունը անհատույց ծառայություն է մատուցում Շահառուներին, որի դեպքում օրենսգրքի կարգավորումներին համապատասխան անհատույց մատուցված ծառայության գծով ծախսերը ենթակա չեն նվազեցման Ընկերության համախառն եկամտից, իսկ կատարված ծախսերի դիմաց պետական բյուջեից ստացվող փոխհատուցման գումարը կներառվի Ընկերության համախառն եկամտի մեջ։
Հաշվի առնելով վերոգրյալը` առաջարկում ենք Նախագծի 4-6-րդ կետերը խմբագրել այնպես, որ Շահառուներին ծառայությունների մատուցումը դիտարկվի ոչ թե անհատույց, այլ վճարովի, որի դիմաց վճարվում է պետական բյուջեից։
	

Ընդունվել է։








	4. ՀՀ արդարադատության նախարարություն
	13․12.2021 թ.

	
	Մ/39293-2021

	ԿԱՐԾԻՔ
«Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով (լաստանավերով)  տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը հաստատելու մասին» Հայաստանի Հանրապետության կառավարության որոշման նախագծի վերաբերյալ

	«Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով (լաստանավերով)  տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
	Հաշվի առնելով վերոգրյալը և նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր՝ Նախագծի նախաբանում անհրաժեշտ է հղում կատարել նորմատիվ իրավական ակտով ամրագրված համապատասխան լիազորող նորմին:
	Միևնույն ժամանակ Նախագծում պահպանված չեն օրենսդրական տեխնիկայի կանոնները, մասնավորապես՝
1) Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները՝ Նախագծի 1-ին կետում «լաստանավով» բառից հետո անհրաժեշտ է լրացնել «(լաստանավերով)» բառը՝ համապատասխանեցնելով Նախագծի վերնագրի դրույթերին:
2) Նախագծի ամբողջ տեքստում «և/կամ» բառերն անհրաժեշտ է փոխարինել «կամ» բառով:
3) Նախագծի 2-րդ կետի 1-ին ենթակետում «սահմանված» բառն անհրաժեշտ է փոխարինել «հաստատված» բառով՝ հաշվի առնելով այն հանգամանքը, որ Նախագծի 1-ին կետով նախատեսվում է հաստատել Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման նպատակով բեռների՝ լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառումը:
4) Նախագծի 2-րդ կետի 1-ին ենթակետով հաստատվող հավելվածի (այսուհետ՝ Հավելված) 8-րդ կետում անհրաժեշտ է հստակեցնել, թե կոնկրետ ով է ՀՀ էկոնոմիկայի նախարարություն ներկայացնում հիշյալ կետով նախատեսված տեղեկատվությունը:
5) Հավելվածի 16-րդ կետում՝ Հավելվածի 13-րդ կետին կատարված հղումն անհրաժեշտ է վերանայել, քանի որ Հավելվածի 13-րդ կետով հայտի ներկայացման որևէ պահանջ նախատեսված չէ:

	5. Վարչապետի աշխատակազմի ֆինանսատնտեսագիտական վարչություն
	12․12.2021 թ.

	
	02/16.6/768-2022

	     Նախագծի վերաբերյալ հայտնում ենք.
1.  Նախագծի 3-րդ կետը ենթակա է խմբագրման՝ հաշվի առնելով, որ 2021 թվականի բյուջետային տարին ավարտվել է:
	Ընդունվել է։

	2. Ժամկետային առումով խմբագրման է ենթակա նաև Հավելվածի 7-րդ կետը:
	Ընդունվել է։

	6. Վարչապետի աշխատակազմի իրավաբանական վարչություն
	12․12.2021 թ.

	
	02/16.6/768-2022

	1.  Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
	Չի ընդունվել։
Հարկ է նշել, որ ներկայումս ՀՀ օրենսդրության մեջ արդեն իսկ ընդունված են մի շարք իրավական ակտեր, որոնց ընդունման համար հիմք է հանդիսացել ՀՀ Սահմանադրության 146-րդ հոդվածի 4-րդ մասը։
Հաշվի առնելով, որ ներկայումս այլ լիազորող նորմեր առկա չեն, առաջարկում ենք առաջնորդվել ՀՀ սահմանադրության վերոնշյալ հոդվածով։
Միաժամանակ, 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը» թիվ 1902-Ա որոշման «Էկոնոմիկայի նախարարություն»  բաժնի 5․3 կետի համաձայն՝ Էկոնոմիկայի նախարարությունը պետք է մշակի և Վարչապետի աշխատակազմ ներկայացնի սույն որոշման նախագիծը։

	2. Նախագծի հավելվածի 17-րդ կետի համաձայն՝ ընկերության վրա պարտականություն է դրվում հաշվետվություն ներկայացնել էկոնոմիկայի նախարարություն, ինչը հակասում է Սահմանադրության 39-րդ հոդվածին, համաձայն որի՝ ոչ ոք չի կարող կրել պարտականություններ, որոնք սահմանված չեն օրենքով:
	Ընդունվել է։






